
 

 

Leopoldo Rodríguez Puga e Xaime Óscar Iglesias Pérez, deputados do grupo provincial do 

BNG na Deputación de Ourense, ao abeiro da Lei da Administración Local de Galiza e 

demáis disposicións concordantes presentan a seguinte MOCIÓN SOBRE AS 

RECOMENDACIÓNS DO “COMITÉ DE EXPERTOS” A RESPECTO DA FUTURA 

REFORMA FISCAL, NO QUE ATINXE AO SECTOR DO VIÑO. 

 

EXPOSICIÓN DE MOTIVOS 

 

A aposta pola modernización e o esforzo na modernización e mellora das variedades 

autóctonas realizado durante todos estes anos polo sector vitivinícola Galego ten 

provocado que tanto os brancos como os tintos gocen dun cada vez meirande recoñecido 

prestixio nos diferentes mercados a nivel internacional e converten a Ourense e a Galiza 

nun verdadeiro referente de calidade no ámbito vitivinícola. Deste xeito, os viños galegos 

representan un valor en alza e forman parte da súa identidade, por tradición, historia e 

cultura gastronómica.  

No conxunto de Galiza existen cinco denominaciones de orixe (Monterrei, Rías Baixas, 

Ribeira Sacra, Ribeiro e Valdeorras), ás que hai que sumar tres indicacións xeográficas 

protexidas de viños dá terra, como son Barbanza e Iria, Betanzos e Valdemiño-Ourense. En 

total, recollen ao ano 20 millóns de quilos de uvas e ao redor de 5 millóns de litros de viño e 

o comercio exterior supón neste momento o 60% da súa facturación. Especial importancia 

ten este sector na provincia de Ourense, onde se concentran catro das cinco denominacións 

de orixe que existen no noso País. 

E é que, ademais dos excelentes viños e caldos elaborados, non habería que esquecer tamén 

aos magníficos augardentes e licores tradicionais que contan cunha protección especial que 

os ampara. 

Neste dias vense de dar a coñecer o denominado informe do “comité de expertos” a 

respecto da futura REFORMA FISCAL, que deixa aberta a porta á posibilidade de creación 

dun novo imposto que grave ao viño, proposta que conta co rexeitamento total do sector 

vitivinícola. 

 

Este é o enésimo intento de crear un tipo impositivo que grave ao viño, compre lembrar que 

xa se intentou poñer en marcha co anterior goberno estatal, con Rodríguez Zapatero a 

fronte, pero non se levou a cabo diante das protestas do sector. 

 

O sector do viño, é fundamental para a economía Ourensá, dado que ten unha grande 

transcendencia socio-económica que favorece o desenvolvemento do rural, xa que miles de 



persoas teñen relación directa co sector, xerando importantes beneficios económicos na 

produción, transformación e comercialización.   

 

O viño forma parte da nosa realidade como pobo, configura a nosa paisaxe, está 

perfectamente integrado no médio natural, colabora na sustentabilidade medio ambiental e 

axuda a fixar poboación no rural. 

 

De implementarse esta recomendación sen dúbida suporía un novo pau nas rodas dun sector 

moi atacado nos últimos tempos, xa que nos últimos tempos, por diversas razóns, o consumo 

de viño ten experimentado unha baixada importante. 

 

Por todo o anterior exposto, o grupo provincial do BNG SOLICITA por parte do Pleno da 

corporación a adopción do seguinte 

 

ACORDO 

 

1.- O Pleno da corporación rexeita a proposta do comité de expertos que propón que se 

grave fiscamente ao viño, por entender que isto suporia un mazazo a um sector económico 

xa de por si castigado, tendo en conta a importancia socioeconómica que ten este sector 

para Galiza e para Ourense. 

 

2.- Instar á Xunta de Galiza a que se dirixa ao goberno do Estado para que non teña en 

consideración as recomendacións do comité de expertos sobre este particular. 

 

3.- Darlle translado deste acordo aos Consellos Reguladores da Provincia de Ourense, 

concellos das comarcas afectadas, Xunta de Galiza e aos Ministerios de Industria, Energia 

y Turismo e Agricultura, Alimentación y Medio Ambiente. 

 

 

Ourense, 18 de marzo de 2014 

 

 

Asinado: Leopoldo Rodríguez Puga                                          Asdo.: Xaime O. Iglesias Pérez 

 

 

 

 

 

 

 

 

SR. PRESIDENTE DA DEPUTACIÓN PROVINCIAL-OURENSE 

 

 


